პროექტი
საქართველოს მთავრობის

განკარგულება N


          2020 წ.                                                                                         ქ. თბილისი

საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის  საქართველოს მთავრობის სარეზერვო ფონდიდან თანხის გამოყოფის თაობაზე

„საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადებების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის N164 განკარგულების პირველი პუნქტის „ბ“ ქვეპუნქტის საფუძველზე, პრევენციული ღონისძიებების გასატარებლად, საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს  „საქართველოს 2020 წლის სახელმწიფო ბიუჯეტის შესახებ“ საქართველოს კანონით გათვალისწინებული საქართველოს მთავრობის სარეზერვო ფონდიდან გამოეყოს 1 000 000 (ერთი მილიონი) ლარი.



პრემიერ-მინისტრი                                                       გიორგი გახარია

განმარტებითი ბარათი

„საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროსათვის  საქართველოს მთავრობის სარეზერვო ფონდიდან თანხის გამოყოფის თაობაზე“ საქართველოს მთავრობის განკარგულების პროექტზე
ინფორმაცია სამართლებრივი აქტის პროექტის შესახებ
ჯანმრთელობის მსოფლიო ორგანიზაციის მიერ 2020 წელს 9 იანვარს გამოქვეყნდა განცხადება ჩინეთში პნევმონიის შემთხვევებთან დაკავშირებით. ჩინეთის ჰუბეის პროვინციის (58 მილიონი მოსახლეობით) დედაქლაქ ვუჰანში (19 მილიონი მოსახლეობით) დაფიქსირებულ უცნობი ეტიოლოგიის პნევმონიის შემთხვევათა კვლევის შედეგად განისაზღვრა, რომ ეპიდაფეთქების გამომწვევი გახდა ახალი კორონავირუსი, რომლის იდენტიფიცირებაც მოხდა პნევმონიით დაავადებულ პაციენტში. მიუხედავად იმისა, რომ ევროპასა და მათ შორის საქართველოში ვირუსის შემოტანის ალბათობა დაბალია, აუცილებელია გავრცელების შემთხვევაში გამოყენებულ იქნას ინფექციის პრევენციისა და კონტროლის მკაცრი ზომები (IPC). 
„საქართველოში ახალი კორონავირუსის შესაძლო გავრცელების აღკვეთის ღონისძიებებისა და ახალი კორონავირუსით გამოწვეული დაავადებების შემთხვევებზე ოპერატიული რეაგირების გეგმის დამტკიცების შესახებ“ საქართველოს მთავრობის 2020 წლის 28 იანვრის N164 განკარგულების პირველი პუნქტის „ბ“ ქვეპუნქტის საფუძველზე კორონავირუსის დაავადების წინააღმდეგ სახელმწიფოს მზადყოფნისა და პრევენციული ღონისძიებების გასატარებლად, ჯანმრთელობის მსოფლიო ორგანიზაციის შესაბამისი რეკომენდაციის გათვალისწინებით  მომსახურების/საქონლის (პერსონალური დაცვის სათვალე, სამედიცინო სახის დამცავი  საშუალება (ფარი), პერსონალური დაცვის ტანსაცმელი, პერსონალური დაცვის ნიღაბი (N95/P2/P3), მარტივი ქირურგიული ნიღაბი, საიზოლაციო სატრანსპორტო კაფსულა (საკაცე), საიზოლაციო სტაციონარული მრავალადგილიანი კაფსულა (იზოლატორი), სამედიცინო ნარჩენების მართვის მომსახურება, ხელის სადეზინფექციო საშუალებები, არასტერილური ხელთათმანი, სკრინიგისა და პრევენციის უზრუნველსაყოფი შესაბამისი მომსახურება) შესყიდვის მიზნით საქართველოს ოკუპირებული ტერიტორიებიდან დევნილთა, შრომის, ჯანმრთელობისა და სოციალური დაცვის სამინისტროს  ამ ეტაპისთვის „საქართველოს 2020 წლის სახელმწიფო ბიუჯეტის შესახებ“ საქართველოს კანონით გათვალისწინებული საქართველოს მთავრობის სარეზერვო ფონდიდან გამოეყოს 1 000 000 (ერთი მილიონი) ლარი.
ინფორმაცია ევროკავშირის სამართლებრივი აქტის შესახებ
პროექტი არ გამომდინარეობს ,,ერთის მხრივ, საქართველოსა და, მეორეს მხრივ, ევროკავშირს და ევროპის ატომური ენერგიის გაერთიანებას და მათ წევრ სახელმწიფოებს შორის ასოცირების შესახებ შეთანხმებიდან“ ან ევროკავშირთან დადებული საქართველოს სხვა ორმხრივი და მრავალმხრივი ხელშეკრულებებიდან.
პროექტის მიღებით გამოწვეული საფინანსო-ეკონომიკური გაანგარიშება
[bookmark: _GoBack]პროექტით გათვალისწინებული ღონისძიებების დაფინანსება განხორციელდება „საქართველოს 2020 წლის სახელმწიფო ბიუჯეტის შესახებ“ საქართველოს კანონით განსაზღვრული საქართველოს მთავრობის სარეზერვო ფონდიდან გათვალისწინებული ასიგნებების ფარგლებში.

პროექტის მოსალოდნელი შედეგები
პროექტის მეშვეობით მოხდება კორონავირუსის არსებობის შემთხვევაში კოორდინირებულო მზადყოფნა და რეაგირება, რაც შეამცირებს ქვეყანაში კორონავირუსით გამოწვეულ ტვირთს, რომელიც თავის მხრივ სასიკეთოდ  აისახება ქვეყნის ჯანდაცვის  სისტემაზე.

პროექტის განხორციელების ვადები
პროექტის განხორციელების ვადაა კორონავირუსის შესაძლო გავრცელების აღმოფხვრამდე. 
 
                                                      პროექტის ავტორი და წარმდგენი
პროექტის ავტორია  საქართველოს ოკუპირებული ტერიტორიებიდან დევნილთა შრომის, ჯანმრთელობისა და სოციალური დაცვის სამინისტრო.

პროექტის წარმდგენია საქართველოს ფინანსთა სამინისტრო.




